
M Y K O F O L I O 

___________________________________________________________________________________ 

 

           

Einsam steit äs Piuzli im Waud, 

meinsch nid ou äs heigi chaut. 
Ganz truurig u verschüpft luegts dri, 
es steit im Schnee u isch ganz chli. 
Äs het äs wysses Chäpli a, 
lueg doch mau, chum blib doch stah. 
Nims doch mit u dues erwärme, 
ider Pfanne daheim am Schärme. 
 
Manuela Bieri 

_________________________________________________________________________________________

  

 Der Pilzverein Holligen gratuliert  

  

 am 3. November, Moreno Forni zum 55. 

 und 

 am 8. November, Heinz Gerber zum 70. 

 Geburtstag 

 

 ganz herzlich und wünscht alles erdenklich Gute! 

_________________________________________________________________________________________ 

 

 

 

 

 

 

• 2. Dezember 2023, 18.00 Uhr Jahresschlussfeier 

• Vormerken: 22. März 2024, 19.00 Uhr Hauptversammlung 

 

 

Vorschau November / Dezember 



 

 

 

 
 
 
 
 

__________________________________________________________________________________ 

Einladung zur Jahresschlussfeier vom  
2. Dezember 2023 

 
 
 
 
 
 
 
 
 
 
 
 
 
Wann:  2. Dezember 2023 um 18.00 Uhr 
 
Wo: Evang. Ref. Kirchgemeindehaus Bümpliz, Bernstrasse 85, 1. UG (Lift) 
 
Anreise:  Das Kirchgemeindehaus ist bequem mit dem Tram Nr. 7 zu erreichen, Haltestelle 

Bümpliz-Post. Achtung: keine Parkplätze beim Kirchgemeindehaus.  
 
Kosten:  für Mitglieder Fr. 15.–  
  für Nicht-Mitglieder Fr. 25.–  
  für Kinder gratis 
 
Getränke:  Tee wird gratis bereitgestellt. Alle anderen Getränke gehen zu Lasten der 

Teilnehmenden, können jedoch vor Ort bezogen werden.  
 
Anmeldung:  Bitte bis spätestens am 17. November 2023 an 
 Heinz Aebischer Archivstrasse 6 3005 Bern 031 351 49 64  
 h.x.aebischer@bluewin.ch  
 oder über unsere Homepage: www.pilzvereinholligen.ch 
 

Der Vorstand freut sich auf zahlreiche Anmeldungen! 

Höck im Tscharnergut vom 26. Oktober 
 

Schön so viele von euch gesehen zu haben.  
 
 
 
 
 
 
 
 
 
 

 

 

 

 

 

 

 

 

 

 

 

 

 

 
 

 



 

Wahre Geschichte von Heinz Aebischer 
 
Einisch amene schöne, heisse  
Namittag, wo ig mit mim Piuzlichörbli  
quer zum Hang gschtaglet bi, nüt  
gfunge ha u scho fasch dr Verleider  
ha gha, hani plötzlech öpis ghöre  
ganz liesli rüefe: „Hilfeee, hilfeee!“ I bi  
blibe stah u ha no einisch glost, aber  
i ha nümme ghört. Wo ni du doch no mau  
e Maröneler gfunge ha oder ömu no das Bitzeli wo mer d Schnägge hei möge gönne, hanis 
wieder ghört. „Hilfeee, hilfeee!“ Ganz dütlech das mau u ganz verzwiflet hetts töhnt. „Hilfeee, 
hilfeee!“ I bi wie a gwurzlet blibe sta u ha gmerkt wis mer d Äckehaar gäge obsi gschteut hett u 
es isch mer ganz grüseli chaut übere Rügge abe gfahre. I ha mis Chörbli e chli feschter id 
Hang gno u bi dene verzwiflete Hiuferüf nache gange. Es isch nid wit gsi aber imene töife 
Grabe unge, bi mene uraute Brunnetrog. I bi was gisch was hesch zu däm Brunne abe, zwar 
me uf em Füdle aus stängligse.  
Gseh hani niemer. Es mönschlechs Wäse hetts auso 
nid chönne si. Doch plötzlech hett dr Brunne afa 
Pläre. „Hiuf mer, hiuf mer!“ Seit er, „so cha ig nümme 
witter läbe.“ „Komisch das e Brunne so cha rede,“ 
trölets mer zum Mu us, dämm chas würklech nümme 
so guet ga. „Ja, ja was isch de los?“ Hani ne ganz 
entgeuschteret gfragt. „I cha nümme schnufe u bi 
ganz verstopft.“ 
I ha zersch nid ganz ggwüsst, was er meint u är hett 
witter pläret. „Du muesch mer häufe, ds Wasser louft 
nümme ab u dri chunt o bau kes me.“ Da hani du 
gwüsst wos gschlage hett. I ha mis Chörbli abgsteut u 
ha mit beidne Häng dä Stöppsu use zoge u ha fasch 
müesse chotze. Was da aus isch füre cho. 
So es Plaschtigseckli für d Manneungerwäut, u ds 
Ipackpapier derzu. Es drüeggigs Hüdeli mit Schnürli 
dranne, äuä um es Frouefüdli so haubwägs ds 
verpacke, Chätschgummi, Zigerettestummle, Schlamm u Miesch. „Da wär ig o verstopft!“ Hani 
zum Brunne gseit. Da hett er töif a fa schnufe u es hett gurglet wie verruckt. Mou, es isch im 
scho viu besser gange. Plötzlech hett er süferli a brichte u hett gmeint: „Du, du duesch piuzle 
gäu? Lueg dert obe hinger dr grosse Buche, dert fingsch geng die schönschte Steipiuze.“ När 
hett er nümme gseit, mi hett nume no es fins gurgele vom Ablouf ghört. 
Nei, hani dänkt, was eim so im Waud aues cha passiere u bi dr hoger uf, dr vo gschtoupperet. 
Mis Chörbli hani graglet vou mit Piuze hei gno. 
I dänke no hütt, a dä aut Brunne, weni dert verbi chume u mi dünkts i ghöri ne aube, so es 
liesligs, „merciiii merciiii“ rüefe. 
 
Dir gseht o zumene aute Brunne muesme luege. Giut äch das öppe o bi de Lüt? 
 

 
 
 
 



Zum Schluss…… 

 

 

 

 

 

 
 
  
 
 
Zum Schluss…… 
 
…..suchen wir für unseren Vorstand  
 
einen Vizepräsident oder eine Vizepräsidentin.  
 
Das sind die Aufgaben dieses Amtes:  
- Stellvertretung des Präsidenten 
- Unterstützen der anderen Vorstandsmitglieder 
- Je nach Bedarf zusätzliche Arbeiten übernehmen 
 
Selbstverständlich wird jedes neue Vorstandsmitglied in seine Aufgaben eingeführt und 
unterstützt. Jährlich finden ca. 4 Vorstands- sowie eine Hauptversammlung statt 
welcher nach Möglichkeit beigewohnt werden sollte. Spesen die anfallen werden nach 
Absprache durch das Kassieramt zurückerstattet. Ebenfalls steht einmal im Jahr ein 
Vorstandsessen auf dem Plan. 
 
Wir würden uns freuen dich in unserem Vorstand willkommen zu heissen. Bei Interesse 
melde dich doch beim Präsidenten oder einem Vorstandsmitglied. 
 
 
 
 
 
 
 
 
 
 
 
 
 
 
 
 
 
 
 

Bitte berücksichtigt unsere Inserenten bei Einkäufen und für Aufträge.  

